
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

একচত্বারিংশ অধ্যায়।






কলেজে জামাতা, পিতৃ-বিয়োগ, কন্যার বিবাহ, বসত-বাড়ী,






অসুখে প্রবাস, উপাধি, বি এ ক্লাস, নিয়মে নিষ্ঠা, বি,






এর ফল, কানপুরে প্রবাস, ছাপাখানার শেষঋণ-






শোধে সাধুতা,ঠাকুর বাড়ীর বিবাদ, মতান্তরে ফল,






সিবিলিয়ন রমেশচন্দ্র,কলেজ-বাড়ী,পত্নী বিয়োগ,






পত্নীচরিত্র, জামাতার পদচ্যুতি, কলেজের






ভার, গুরুদাস বাবু, বীরসিংহের






পত্র ও ভগবতী বিদ্যালয়।




 ১২৮২ সালে বা ১৮৭৬ খৃষ্টাব্দে জামাতা সূর্য্য বাবু মেট্রপলিটন ইনষ্টিটিউশনের সেক্রেটারী পদে নিযুক্ত হন। ইহার পূর্ব্বে তিনি হেয়ার স্কুলের শিক্ষক ছিলেন।

 ১২৮২ সালের ৩০শে চৈত্র বা ১৮৭৬ খৃষ্টাব্দে ১১ই এপ্রেল পিতা ঠাকুরদাস কাশীপ্রাপ্ত হন। পিতার মৃত্যুকালে বিদ্যাসাগর মহাশয় কাশীতে উপস্থিত ছিলেন। তিনি পিতৃবিয়োগে পঞ্চম বৎসরের শিশুর মত উচ্চৈঃস্বরে ক্রন্দন করিয়াছিলেন। মা গেলেন; পিতা গেলেন; ইহ-সংসারে বিদ্যাসাগরের সকল সুখ অপসৃত হইল। ১লা বৈশাখ বা ১২ই এপ্রেল বিদ্যাসাগর মহাশয়ের ভেদ বমি হইয়াছিল। তাহাঁকে তদবস্থায় কলিকাতায় আনা হয়। সুস্থ হইয়া তিনি বারান্তরে কাশী গিয়াছিলেন। তথায় তিনি পিতার শ্রাদ্ধাদি করেন। ইহাই তাঁহার পিতার আদেশ ছিল।

 ১২৮৪ সালে বা ১৮৭৭ খষ্টাব্দে শ্রীযুক্ত কার্ত্তিকচন্দ্র চট্টোপাধ্যায়ের সহিত বিদ্যাসাগর মহাশয়ের কনিষ্ঠা কন্যা শ্রীমতী শরৎকুমারীর বিবাহ হয়। কন্যা ও জামাতা বাড়ীতেই থাকিতেন।

		 এই পাতা শেষ সম্পাদিত হয়েছে ২০:৩৩টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

